
Tu san importantno
Tu san kodja so si maj pashe pasha chire glati. Anda kodja si chire ghindura vazne ande 
é cini skola. Te mothosa chire ghindura avla maj vushoro e manushenge so keren buci 
pe kodja cini skola te del chire glates kodja les trobuj. Te avel kadja te biris te keres maj 
feder e situatcia ande cini skola trobus te djanes sar e cini skola si te kerel buci.

Pe sa kodja drom pe jekh cillo
Regeriungo araklas avri jekh sitciarimasko plano, kaj si hramome pa e cini skolako ghin-
do haj sar e buci si te djal kote. Kana djinesa e cini skolako sitciarimasko plano djanesa 
tu savo mangimos haj so biris te manges katar e cini skola.

Si kommunalne thaj privatne cine skoli. Pe e kommunalne cine skoli len e politicara re-
sponsebility ande e privatne cine skoli lel jek borda e responsebility. Sajek si kon inkrel 
e responsebility ke sa e cine skoli si te inkren pe pala e sitciarimasko plano.

É cini skola si glatenge so si katar 1 bersh zhi kaj 6 bersh. Svako glata katar  3 bersh 
zhi khaj 6 bersh si les chachimos te djal ande cini skola bi lovengo 525 chasuria pe 
jekh bersh.

»Ande cini skola si e glati te diken 
pe maj purenca so diken sa so e 
glati dashtin te keren maj angle.«
ANDA CINI SKOLAKI SITCIARIMASKO PLANO LPFÖ 98 (REVIDERAD 2010)

Paso pala paso ande jekh trajosko sitjaripe
É cini skola si te inkrel pep e demokratciako grundo. But importantno si te inkren e 
buciara kote jek puterdo haj demokraticno klimato te birin e glati te diken haj acharen o 
manushikano manushipe.

É cini skolaki buci si te avel anda jek pedagogika kaj kamimos, lasharimos,bararimos 
haj sitjarimos kerel jek jekipe. Kadja si ke e cini skola si chira glatake numa si te avl vi 
te biris tu te djas ande buci vaj te djas korkori ande skola.

Ande sitciarimasko plano si hramome ke o kelimos si importatno te sitciol e glata taj 
te djal maj angle. É buciara si te diken te avel e glaten lengo ghindo, vorba, intresso haj 
djanglioms pasha planingura so e buciara keren svako djes. É glati si te birin te keren 
but differentne bucia sar djilabimos, kelimos, makhimos, drama, te den dumma haj te 
hramon.

É glati si te dashtin te barvaren pesko kulturallno identiteto. É glatengo vorbimos si jekh 
importantno buci ande cini skola. Cini skola si te azutil e glaten kaj si kaver chib sar 
shvedicko te biril pe te barvarel pe vi kodja kaver chib pasha e shvedicko chib.

É cini skola si te malavel tele traditionalno dikipe pe murshane haj djuvliane bucia. Sa 
e mursh haj e tjeja si te len sa jekh dashtipe te birin te barion bi buciako so pandavel 
lengo drom.

»Cini skola si te del 
inspiratcia te dikhen e 
glati e intrego ljuma.«
ANDA CINI SKOLAKI SITCIARIMASKO PLANO LPFÖ 98 (REVIDERAD 2010)

Svako cini skola si uniko
Sitciarimasko plano si te del garanti ke sa e glati ken sa kasavi lashi cini skola, kaj te 
na beshen. Ke sa cine skolid jan pala jek sitciarimasko plano si len atunci vi jek cilli. 
Numa e buci dashtil te miaziol kaver. So djal jekha cina skolake naj musaj te djal mish-
to, e buci si te avel lashiardo pala e glati ande cini skola.

É kommuna vaj e borda pe jekh privatno cini skola inkrel e maj bari reponsebility anda 
e cini skola. Tu dashtis te les lenca kontakto te hachares ke si problemi so tu haj e bu-
ciara chi birin te lashiaren korkori.

»Cini skola si te avel vushoro, 
asamasko, lashio thaj sitciarima-
sko tan sa e glatenge.«
ANDA CINI SKOLAKI SITCIARIMASKO PLANO LPFÖ 98 (REVIDERAD 2010)

Koperaciaki buci e kerenca
Ande sitciarimako plano si hramome je e cini skolaki buci si te avel pashe thaj ande 
pacamos e glatenge kerenca. Andakodja si kado importantno ke tume den dumma e 
buciarenca ande cini skola te si tu ghindura. Jek kaver vrama si lashi kana si te mukhel 
pe e glaten vaj te anavel pe e glaten anda e cini skola. Atunci si e buciara te mothon 
tumenge sar o djes sas ande cini skola. Tu dashtis te mothos lenge so tu ghindos lenge 
si importantno te djanen.

E buciara so te keren vrama tumenge te den dumma pa kodja sar tumare glatenge si 
ande cini skoa haj sar tume dashtin te keren te avel maj feder. Sitciarimasko plano si te 
avel jekh drom ande kado kedipe.



Kames te djines intrego sitciarimasko plano? 
Sitciarimasko plano si pe sa cine skoli. Dashtis te manges vaj te cirdes tele e sitciari-
masko plano pa Skolverket po internet  www.skolverket.se

